
ᓴᕿᔮᖅᑐᖅ 1. ᓄᓇᓐᖑᐊᖓ ᐃᓕᑕᐅᓇᓱᒃᑐᖅ ᓄᓇ ᓴᕿᔮᖅᑐᖅ 
ᐃᓗᐃᒃᑲᖓᓪᓗᑎᒃ. 

ᐃᓗᓕᖏᑦ:  
ᐃᓄᐃᑦ ᓄᖑᑉᐸᓪᓕᐊᑎᑦᑎᓐᖏᓪᓗᑎᒃ ᐊᖑᓇᓱᒍᓐᓇᖅᑐᑦ ᕿᓚᓗᒐᕋᓱᒡᓗᑎᒃ ᑕᒪᓐᓇ ᐊᑑᑎᖃᓛᔭᐅᖕᒪᑦ ᐃᖃᓗᒐᓱᒃᓂᕐᒥ 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ ᓄᓇᖁᑎᖏᓐᓂ. ᓄᓇᕗᒻᒥ ᐃᓄᐃᑦ ᓄᓇᖁᑎᖏᑦ, 
ᒫᓐᓇ ᖃᓄᐃᓕᖓᓕᕐᒪᖔᑕ ᐊᒻᒪᓗ ᑎᑎᕋᖅᑕᐅᓯᒪᓗᑎᒃ ᐊᐅᓚᑦᑎᔾᔪᑕᐅᓂᐊᖅᑐᑦ ᑕᐃᒫᒃ ᓄᖒᑦᑎᐊᕙᓪᓕᐊᓂᖏᑦᑐᓂᒃ 
ᐊᐅᓚᑕᐅᓗᑎᒃ ᐃᖃᓗᒐᓱᒍᓐᓇᕐᓗᑎᕐ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᖅᓯᔪᓐᓇᖅᑐᑦ ᐋᕿᒃᓯᓗᑎᒃ/ᐋᕿᒋᐊᖅᓯᓗᑎᒃ 
ᐃᖃᓗᒐᓱᒃᑕᐅᔪᓐᓇᖅᑐᓂᒃ. ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ, ᑐᑭᓯᓇᓱᐊᖃᑎᒋᑦᑎᐊᕐᓗᒋᑦ 
ᐊᐅᓚᑦᑎᖃᑎᒋᔭᑎᒃ, ᐊᑐᓕᖅᑎᑦᑎᓗᑎᒃ ᐃᓚᓕᐅᑎᓯᒪᓂᐊᖅᑐᓂᒃ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ 
ᕿᕐᓂᖅᑕᓄᑦ ᑑᒑᓕᖕᓄᑦ ᕿᓚᓗᒐᕐᓄᑦ, ᐅᑯᐊᓗ ᐃᓕᓴᖅᓯᓯᒪᔪᑦ ᑕᒫᓃᕐᒥᐅᑕᐅᖕᒪᑕ ᐊᐅᓚᑦᑎᔾᔪᑎᖃᖅᑐᑦ 
ᒪᓕᑦᑎᐊᕆᐊᖃᖅᑐᑦᑕᐅᖅ ᓯᓚᕐᔪᐊᒥ ᑕᐅᖅᓰᓂᕐᒧᑦ ᓄᖑᑕᐅᓕᖅᑐᓄᑦ ᐆᒪᔪᓄᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᓂᒃ ᓯᓚᕐᔪᐊᒥ 
ᑕᐅᖅᓰᓂᕐᒥ.  

ᐅᑯᐊ ᓄᓇᕗᑦ ᐊᖏᕈᑎᖏᑦ ᒪᓕᒋᐊᖃᖅᑎᑦᑎᔪᑦ ᐊᔪᕐᑎᑦᑎᔾᔪᑎᒃᓴᓂᒃ ᐊᒻᒪᓗ ᓄᖃᕐᑎᑦᑎᔪᓐᓇᕐᓂᕐᒥᒃ ᐃᓄᖕᓂᒃ ᕿᓚᓗᒐᕋᓱᒃᑐᓂᒃ 
ᑭᓯᐊᓂ ᐊᖏᔪᒥᒃ ᐊᒃᑐᐃᓕᖅᐸᑕ ᐊᑑᑎᖃᖅᑐᒥ ᒪᓕᒐᕐᓂᒃ ᓴᐳᓐᓂᐊᕐᕕᐅᔪᑦ ᐱᔾᔪᑎᒋᓪᓗᒋᑦ. ᖃᖓᑕᓲᒃᑯᑦ ᓈᓴᖅᓯᒪᔪᑦ ᑕᓯᐅᔭᖅ 
ᑑᒑᓕᑦ ᕿᓚᓗᒐᖏᑦ ᐱᓕᕆᐊᖑᓚᐅᖅᑐᑦ 2013-ᒥ, ᐅᑯᐊᓗ ᑐᓂᓯᓯᒪᔪᑦ ᐅᖃᖅᑕᖏᓐᓂᒃ ᒪᓕᒃᑐᑦ ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᔾᔪᑕᐅᔪᓄᑦ ᐊᑐᓕᖅᑕᐅᖁᔨᓪᓗᑎᒃ ᒥᑭᒡᓕᒋᐊᕐᓗᒋᑦ ᐅᓄᕈᓐᓃᕆᐊᕐᓗᒋᑦ 
ᒫᓐᓇᐅᔪᖅ ᐊᑐᖅᑕᐅᔪᑦ ᖃᑦᓯᓂᒃ ᕿᓚᓗᒐᕈᓐᓇᐅᑎᑦ. ᑕᐃᒪᓐᓇᐅᒐᓗᐊᖅᑎᓪᓗᒍ, ᖃᐅᔨᒪᓇᓐᖏᑦᑐᖅ ᖃᓄᖅ ᓄᒃᑕᕐᒪᖔᑕ 
ᑑᒑᓕᑦ ᕿᓚᓗᒐᐃᑦ ᐊᕙᑖᓂᑦ ᐊᐅᔭᒥ ᐊᐅᓚᑦᑎᕕᐅᔪᓂ ᐱᔭᕐᓂᓐᖏᓯᒪᔪᖅ ᑐᑭᓯᓇᖅᓯᑎᑦᑎᓇᓱᒋᐊᒃᓴᖅ ᖃᓅᑎᒋᓂᕐᒪᖔᑕ 
ᐅᓄᕐᓂᖏᑦ, ᑕᐃᒪᖓᓂᑦ, ᖃᖓᑕᓲᒃᑯᑦ ᓈᓴᐅᑲᓐᓂᓚ<ᐅᖅᑐᑦ ᖃᑦᓯᐅᓐᓂᕐᒪᖔᑕ ᑐᓴᖅᑕᐅᔪᓐᓇᖅᑐᑦ (ᓲᕐᓗ ᐃᖃᓗᓕᕆᔨᒃᑯᑦ 
ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 2016 ᖃᖓᑕᓲᒃᑯᑦ ᓈᓴᖅᓯᒪᔭᖏᑦ, LGL ᑎᒥᖓ ᑲᖓᑕᓲᒃᑯᑦ ᖃᐅᔨᓴᖅᓯᒪᔪᓂᑦ ᐱᑕᓖᑦ) 
ᑐᑭᓯᕚᓪᓕᕈᑎᒋᔪᓐᓇᖅᑐᓂᒃ ᑲᖏᖅᖢᐊᕐᔪᖕᒥ ᑑᒑᓕᑦ ᕿᓂᖅᑐᑦ ᕿᓚᓗᒐᐃᑦ. ᕿᓚᓗᒐᕐᓄᑦ ᐊᐅᓚᑦᑎᔨᓂᑦ ᑐᒃᓯᕋᖅᓯᒪᔪᑦ 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᖃᐅᔨᓴᖅᑎᒻᒪᕆᖏᑦ ᖃᐅᔨᓴᖅᓯᒪᔪᑦ ᐊᑑᑎᖃᕐᒪᖔᑕ ᑖᒃᑯᐊ LGL 
ᖃᐅᔨᓴᖅᑕᖏᑦ ᓈᓴᖅᑕᖏᑦ ᖃᓄᖅ ᐅᓄᖅᑎᒋᖕᒪᖔᑕ, ᕿᒥᖅᕈᐊᖅᑕᐅᓪᓗᑎᒃ ᖃᐅᔨᓴᖅᑕᐅᓯᒪᔪᑦ ᓄᐅᑕᐅᓯᒪᔪᑦ ᑖᒃᑯᓇᖓᑦ 
2016-ᒥ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᖃᖓᑕᓲᒃᑯᑦ ᓈᓴᕈᑕᐅᓯᒪᔪᑦ, ᐊᒻᒪᓗ ᐊᑐᖅᓯᓪᓗᑎᒃ 

ᐊᑑᑎᖃᖅᑐᓂᒃ, ᑐᓂᓯᓪᓗᑎᒃ ᓇᓚᐅᑖᖅᓯᒪᔪᓂᒃ ᖃᓄᖅ ᐅᓄᖅᑎᒋᖕᒪᖔᑕ ᐊᒻᒪᓗ ᐊᑕᓂᐊᖅᑐᑦ ᖃᑦᓯᓂᒃ 
ᕿᓚᓗᒐᖅᑕᐅᔪᓐᓇᕐᒪᖔᑕ ᐋᕿᒃᓲᑕᐅᔪᓄᑦ ᐊᑐᓕᖁᔭᐅᓂᐊᖅᑐᓄᑦ ᑕᓯᐅᔭᖅ ᕿᓂᖅᑐᑦ ᕿᓚᓗᒐᖏᓐᓄᑦ. 

ᓇᐃᓈᖅᓯᒪᔪᖅ  

• ᖃᖓᑕᓲᒃᑯᑦ ᐊᔾᔨᓕᐅᖅᑕᐅᓯᒪᔪᑦ ᓈᓴᖅᑕᐅᔪᓂᑦ ᖃᖓᑕᑎᑕᐅᓚᐅᖅᑐᑦ ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᐋᒍᓯ 2016 ᖃᐅᔨᓂᐊᕐᒪᑕ ᖃᓅᑎᒋᖕᒪᖔᑕ ᐅᓄᕐᓂᖏᑦ ᑕᐃᑲᓃᑦᑐᑦ ᑕᓯᐅᔭᖅ 
ᕿᓚᓗᒐᖏᑦ. ᑕᑯᔭᐅᔪᑦ ᐃᓗᐊᓂ ᑲᖏᖅᓱᖕᓂ ᖃᐅᔨᓴᖅᑕᐅᓚᐅᖅᑐᑦ ᐊᑐᖅᓯᓪᓗᑎᒃ ᑲᑎᖓᐅᖅᑐᑦ ᖄᖓᓂ, 
ᑕᑯᔭᐅᔪᓪᓗ ᐊᓯᐊᓂ ᖁᓕᖏᑦᑎᒍᑦ ᖃᐅᔨᓴᖅᑕᐅᔪᑦ ᐊᑐᖅᓯᓪᓗᑎᒃ ᑐᑭᓕᐊᖅᓯᓯᒪᔭᒥᒍᑦ ᓴᓇᐅᒐᒥᒍᑦ.    

• ᑕᐃᑲᓂ ᐋᒍᓯ 7, 9 ᐊᒻᒪᓗ 10, 2016 ᑕᒪᕐᒥᒃ ᖃᐅᔨᓴᖅᑕᐅᔪᑦ ᓈᓴᖅᑕᐅᔪᑦ ᖁᓛᓂᑦ ᐱᔭᐅᓚᐅᖅᑐᑦ. ᐅᑯᐊ 
ᖃᐅᔨᓴᕈᑎᑖᑦ ᖃᐅᔨᓴᖅᑕᐅᓪᓗᑎᒃ ᑕᒻᒪᖅᓯᒪᓐᖏᑦᑐᓂᒃ ᖃᑦᓯᐅᓂᖏᓐᓂᒃ ᑲᑎᓪᓗᒋᑦ 12,039 (ᖃᓂᓈᖅᓯᒪᓂᖅᓴᖅ 
ᐊᔾᔨᒌᓐᖏᓐᓂᖓᒍᑦ ᓈᓴᖅᓯᒪᔪᑐᖃᓂᑦ = 0.23). 

• ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᐱᓚᐅᖅᑐᑦ ᓈᓴᖅᓯᒪᔪᓂᑦ ᑕᑯᔭᐅᔪᓂᒃ ᓈᓴᖅᑕᐅᔪᑦ ᑕᓯᐅᔭᖅ 
ᕿᕐᓂᖅᑐᑦ ᑑᒑᓕᑦ ᕿᓚᓗᒐᖏᑦ ᐱᓕᕆᔭᖅᑐᖅᑐᓂᑦ ᐊᕙᑎᓕᕆᔨᒃᑯᑦ ᑲᐅᔨᒻᒪᕆᖏᑦ ᑲᒻᐸᓂ LGL ᐊᕙᑎᓕᕆᔨᒃᑯᑦ 
ᖃᐅᔨᓴᖅᑎᖏᑦ ᑕᐃᑲᓂ 2013-ᒥᑦ 2015-ᒧᑦ ᖃᐅᔨᓴᖅᖢᒋᑦ ᐊᒃᑐᐃᓂᖏᑦ ᐅᒥᐊᕐᔪᐊᑦ ᐅᓯᑲᖅᑕᖅᑐᑦ 
ᕿᕐᓂᖅᑕᓂᒃ ᑑᒑᓕᖕᓂᒃ ᕿᓚᓗᒐᕐᓂᒃ ᓇᒧᖔᓯᒪᓕᕐᒪᖔᑕ. ᐅᑯᐊ ᖃᐅᔨᓴᕈᑎᑖᑦ ᖃᐅᔨᓇᓱᒃᑕᐅᑦᑎᐊᓚᐅᖅᑐᑦ 
ᐊᑑᑎᖃᕐᒪᖔᑕ ᓇᓚᐅᑖᖅᓯᒪᔪᑦ ᖃᓄᖅ ᐅᓄᕐᓂᖏᑦ ᑕᓯᐅᔭᖅ ᕿᕐᓂᖅᑐᑦ ᑑᒑᓕᑦ ᕿᓚᓗᒐᖏᑦ.   

• ᐅᑯᐊ LGL ᖃᐅᔨᑕᕈᑎᑖᖏᑦ ᐊᑐᖅᑕᐅᓚᐅᓐᖏᑦᑐᑦ ᓈᓴᖅᓯᒪᔪᖏᑦ ᕿᓚᓗᒐᕐᓂᒃ ᖃᓄᖅ ᐅᓄᖅᑎᒋᓂᖏᓐᓂᒃ 
ᑕᐃᒪᓗ ᐱᔾᔪᑎᒋᓪᓗᒋᒃ, ᐅᑯᐊ ᐃᓚᒋᔭᐅᓪᓗᑎᒃ: 1) ᐱᔭᕇᖅᓯᒪᓐᖏᑦᑐᑦ ᓄᓇ ᖃᐅᔨᓴᕆᐊᖃᖅᑕᑎᒃ; 2) ᐅᓄᖅᑐᑦ 
ᖃᑦᓯᐅᓂᕋᖅᑕᐅᓚᐅᖅᑐᑦ ᑕᑯᔭᐅᔪᓂᑦ ᐱᑕᖃᓐᖏᑦᑐᑦ ᖄᖓᓂᑦ ᖃᖓᑕᔪᓂᑦ ᐅᖓᓯᖕᓂᖓ ᐱᓪᓗᒍ 
ᓈᓴᖃᓯᐅᑎᓯᒪᒐᔭᖅᑐᓂᒃ ᕿᕐᓂᖅᑕᓂᒃ ᕿᓚᓗᒐᕐᓂᒃ ᐅᓄᕐᓂᖏᓐᓂᒃ; ᐊᒻᒪᓗ 3) ᖃᐅᔨᓴᖅᓯᒪᓐᖏᑦᑐᑦ ᑲᖏᑦᓱᖕᓂ 
ᓈᓴᐃᓂᖅ ᓴᓇᓯᒪᔪᖅ ᑎᑭᐅᑎᑦᑎᐊᕐᓂᐊᕐᒪᑕ ᐅᖓᓯᖕᓂᖓᒍᑦ ᖃᐅᔨᓴᖅᓯᒪᔪᑦ ᓇᓚᐅᑖᖅᓯᒪᔪᑦ. 

• ᐊᖑᓇᒃᑎᑦ ᐅᖃᐅᓯᖏᑦ ᑐᓂᔭᐅᓚᐅᖅᑐᑦ ᐊᑐᖅᓯᓚᐅᖅᑐᑦ ᑐᖁᑕᐅᔪᓐᓇᖅᑐᑦ ᓄᖒᑦᑎᕙᓪᓕᐊᓐᖏᓪᓗᑎᒃ 
ᐆᒪᔪᓂᑦ ᐊᑐᖅᓯᓪᓗᑎᒃ. ᐊᑐᓚᐅᖅᑕᖓᑦ ᑕᐃᑲᓂ 2016 ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 
ᓈᓴᖅᓯᒪᔭᖏᓐᓂ ᐊᒻᒪᓗ ᐅᓄᖅᓯᑎᑦᑎᑲᓐᓂᕋᓲᑎᑦ ᑎᑭᐅᑎᓪᓗᑎᒃ 0.75, ᓂᕆᐅᒋᔭᐅᔪᖅ ᑐᖁᑕᐅᔪᓐᓇᖅᑐᑦ 
ᓄᖒᑦᑎᕙᓪᓕᐊᓐᖏᓪᓗᑎᒃ ᐆᒪᔪᓂᑦ ᑖᓐᓇ 150 ᕿᕐᓂᖅᑐᑦ ᑑᒑᓕᑦ ᕿᓚᓗᒐᐃᑦ. ᑕᒪᓐᓇ ᑐᖁᑕᐅᔪᓐᓇᖅᑐᑦ 
ᓄᖒᑦᑎᕙᓪᓕᐊᓐᖏᓪᓗᑎᒃ ᐆᒪᔪᓂᑦ ᓇᓚᐅᑖᖅᓯᒪᓂᖓ ᐃᓚᖃᖅᑐᖅ ᑕᒪᐃᓐᓂᒃ ᐱᕕᐅᔪᓐᓇᖅᑐᓂᒃ ᐃᓄᖕᓂᑦ-
ᑕᐃᒪᓐᓇᐅᑎᑕᐅᔪᓂᑦ ᑐᖁᓪᓗᑎᒃ, ᓲᕐᓗ ᓄᓇᓕᑦᑐᑦ, ᐊᔪᓕᖅᑐᑦ ᐊᒻᒪᓗ ᐊᑎᐅᔨᔭᐅᔪᑦ, ᐅᖃᐅᓯᐅᓐᖏᑦᑐᑦ, 
ᐊᒻᒪᓗ ᐱᔭᐅᓇᓱᓐᖏᑦᑐᑦ ᓂᕐᔪᑎᑦ. 

• ᑐᖁᑕᐅᔪᓐᓇᖅᑐᑦ ᓄᖒᑦᑎᕙᓪᓕᐊᓐᖏᓪᓗᑎᒃ ᐆᒪᔪᓂᑦ ᖃᓅᑎᒋᓂᖓ ᐋᕿᒋᐊᓚᐅᖅᑐᖅ ᐱᖃᓯᐅᑎᔭᐅᓂᐊᕐᒪᑕ 
ᒫᓐᓇᐅᔪᖅ ᓈᓴᖅᓯᒪᔪᓂᑦ ᕿᕐᓂᖅᑕᓂᒃ ᕿᓚᓗᒐᕋᓱᒃᑐᓂᒃ ᐊᓯᐅᔨᔭᐅᔪᑦ (28%), ᑕᐃᒪᓗ ᐋᕿᒍᑎᓚᐅᖅᑐᖅ 
ᕿᓚᓗᒐᖅᑕᐅᔪᓐᓇᖅᑐᑦ 117 ᕿᓂᖅᑐᓂᒃ ᑑᒑᓕᖕᓂᒃ ᕿᓚᓗᒐᕐᓂᒃ ᑕᐃᑲᓂ ᑕᓯᐅᔭᖅ.  

ᐱᒋᐊᕐᓂᖓ  

ᓴᓐᓂᕈᑎᐅᑉ ᐃᒪᖓᑕ ᕿᓂᖅᑐᑦ ᑑᒑᓕᑦ ᕿᓚᓗᒐᖏᑦ ᐅᓄᕐᓂᖏᑦ ᖃᐅᔨᒪᔭᐅᔪᑦ ᐅᓄᕐᓂᖅᐸᐅᓂᖏᓐᓂᒃ ᑲᓇᑕᐅᑉ 
ᒪᕐᕉᖕᓂ ᕿᕐᓂᖅᑕᓂᒃ ᕿᓚᓗᒐᖃᖅᐸᒃᑐᓂ, ᓈᓴᖅᑕᐅᓯᒪᔪᑦ ᑎᑭᐅᑎᓯᒪᔪᑦ 140,000. ᑕᐃᑲᓂ ᐊᐅᔭᒥ, ᓴᓐᓂᕈᑎᐅᑉ 
ᐃᒪᖓᑕ ᕿᓚᓗᒐᖏᑦ ᑕᐅᕗᖔᖃᑦᑕᖅᑐᑦ ᑲᖏᑦᖢᖕᓄᑦ ᐊᒻᒪᓗ ᐃᑎᓗᐊᓐᖏᑦᑐᓄᑦ ᐅᐊᖕᓇᖓᓂ ᑲᓇᖕᓇᖓᓄᑦ 
ᑲᓇᑕ ᐊᒻᒪᓗ ᐱᓇᖕᓇᖓᓂ ᐊᑯᑭᑦᑐᖅ, ᐅᑯᐊ ᐊᑐᓂ ᑕᑯᒃᓴᐅᔪᑦ ᐃᓂᒥᖕᓂ ᐱᕈᖅᐸᓪᓕᐊᓲᑦ ᓄᓕᐊᓲᑦ ᑕᐃᒪᓗ 
ᓄᓇᖓᑦ ᑕᐃᖕᓇ ᐱᕈᖅᓰᕕᐅᓲᖑᖕᒪᑦ ᐃᓅᕋᑖᕐᓂᒃ. ᐅᑯᐊᓗ ᐊᕕᒃᑐᖅᓯᒪᔪᓂ ᐊᐅᔭᕐᕕᐅᔪᑦ ᐊᔾᔨᒌᓐᖏᑦᑐᓂ 

ᐃᒻᒥᑰᑦᑕᖅᖢᑎᒃ ᐊᐅᓚᑦᑐᑦ ᕿᓚᓗᒐᐃᑦ ᑲᓇᑕᒥ ᐊᒻᒪᓗ ᐊᑯᑭᑦᑐᓂ, ᑕᐃᑲᓂ ᕿᕐᓂᖅᑐᑦ ᕿᓚᓗᒐᐃᑦ 
ᓄᖑᑕᐅᕙᓪᓕᐊᓐᖏᑦᖢᑎᒃ ᕿᓚᓗᒐᖅᑕᐅᓲᑦ. ᑲᓇᑕᐅᑉ ᐃᒪᖏᓐᓂ, ᓇᓗᓇᐃᑦᑎᐊᖅᓯᒪᕗᒍᑦ ᓴᓐᓂᕈᑎᐅᑉ ᐃᒪᖓᓂ 
ᕿᕐᓂᖅᑐᑦ ᑑᒑᓕᑦ ᕿᓚᓗᒐᐃᑦ ᑎᓴᒪᐅᔪᑦ: ᑰᒐᓇᔫᑉ ᕿᑭᖅᑕᖓ, ᓴᓐᓂᕈᑦ ᐊᒻᒪᓗ ᑐᓄᓕᕈᓯᖅ ᐃᒪᖓ, ᑕᓯᐅᔭᖅ, ᐊᒻᒪᓗ 
ᑲᓇᖕᓇᖓᓂ ᕿᑭᖅᑖᓗᒃ, ᐊᒻᒪᓗ ᓱᕋᒍᓐᓇᓗᐊᓐᖏᑦᑐᑦ ᐅᓄᕐᓂᖏᑦ ᒪᕐᕉᖕᓃᑦᑐᑦ ᕿᓚᓗᒐᐃᑦ, ᓯᒥᑦ ᐊᒻᒪᓗ ᔫᓐᔅ 
ᐃᒪᖏᓐᓂ.  

ᑖᒃᑯᐊ ᑕᓯᐅᔭᖅ ᕿᓂᖅᑐᑦ ᕿᓚᓗᒐᖏᑦ ᓈᓴᖅᑕᐅᓯᒪᔪᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᑕᐃᑲᓂ 
2004 ᐊᒻᒪᓗ 2013, ᖃᐅᔨᓇᖅᓯᑎᑦᑎᓚᐅᖅᑐᑦ ᐅᓄᖅᑑᓂᖏᓐᓂᒃ ᓇᓚᐅᑖᖅᓯᒪᔪᑦ 20,225 (ᖃᓂᓈᖅᓯᒪᓂᖅᓴᖅ 
ᐊᔾᔨᒌᓐᖏᓐᓂᖓᒍᑦ ᓈᓴᖅᓯᒪᔪᑐᖃᓂᑦ = 0.36) ᐊᒻᒪᓗ 10,489 (ᖃᓂᓈᖅᓯᒪᓂᖅᓴᖅ ᐊᔾᔨᒌᓐᖏᓐᓂᖓᒍᑦ 
ᓈᓴᖅᓯᒪᔪᑐᖃᓂᑦ = 0.24) ᐊᑐᓂ ᒪᓕᑦᑎᐊᖅᑐᒥᒃ. ᓴᕿᑎᑲᓐᓂᕐᓗᒍ, 2013-ᒥ ᓈᓴᖅᑕᐅᓚᐅᖅᑐᑦ ᓇᓚᐅᑖᖅᓯᒪᔪᑦ 
ᖃᓂᒋᔭᖓᓃᑦᑐᑦ ᓴᓐᓂᕈᑦ ᐊᒻᒪᓗ ᑐᓄᓂᕈᓯᖅ ᐃᒪᖏᓐᓂ ᕿᓚᓗᒐᖏᑦ (35,043; ᖃᓂᓈᖅᓯᒪᓂᖅᓴᖅ ᐊᔾᔨᒌᓐᖏᓐᓂᖓᒍᑦ 
ᓈᓴᖅᓯᒪᔪᑐᖃᓂᑦ = 0.42; ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 2015) ᐅᓄᕐᓂᖅᓴᐅᓚᐅᖅᑐᑦ 
ᖃᐅᔨᓴᕈᑎᑐᖃᐅᓚᐅᖅᑐᓂᑦ ᓇᓚᐅᑖᖅᓯᒪᓚᐅᖅᑐᓂᑦ 2010 (18,048; ᖃᓂᓈᖅᓯᒪᓂᖅᓴᖅ ᐊᔾᔨᒌᓐᖏᓐᓂᖓᒍᑦ 
ᓈᓴᖅᓯᒪᔪᑐᖃᓂᑦ = 0.23; ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 2012), ᐅᑯᐊᓗ 
ᐊᐱᕆᔾᔪᑕᐅᓕᓚᐅᖅᑐᑦ ᖃᓄᖅ ᑲᑎᖓᓂᖃᕐᒪᖔᑕ ᕿᓚᓗᒐᐃᑦ ᐊᕙᑖᓂᑦ ᒪᕐᕉᒃ ᖃᓂᒌᑦ ᐊᐅᔭᕐᕕᒋᖃᑦᑕᖅᑕᖏᑦ 
ᕿᓚᓗᒐᐃᑦ. ᐃᑲᔫᑎᔪᑦ ᑎᑎᖃᑦ ᒪᓕᑦᑎᐊᖃᑦᑕᖅᓯᒪᓐᖏᑦᑐᑦ ᐱᔾᔪᑎᒋᓪᓗᒋᑦ, ᑕᐃᒪᓗ ᑕᒪᕐᒥᐸᓗᒃ ᕿᓂᖅᑐᑦ ᕿᓚᓗᒐᐃᑦ 
ᓂᕕᖓᑖᓕᖅᓯᒪᔪᑦ ᑕᐃᑲᓂ ᑕᓯᐅᔭᖅ ᐃᒪᖏᓐᓂ ᑕᐅᕙᓃᖏᓐᓇᖃᑦᑕᕐᒪᑕ ᓄᓇᖓᓐᓂ ᐊᐅᔭᓕᒫᖅ ᐊᒻᒪᓗ ᐅᑎᖅᐸᒃᑐᑦ 
ᓴᓐᓂᕈᑎᐅᑉ ᐃᒪᖓᓄᑦ ᐅᑭᐅᕆᐊᖅᑐᖅᖢᑎᒃ ᐃᓚᖏᑦ ᕿᒪᒍᑎᓪᓗᑎᒃ ᖃᓄᐃᓕᐅᕐᓂᖏᑦᑎᒍᑦ ᐅᖃᐅᓯᐅᓚᐅᖅᑐᑦ. ᓲᕐᓗ, 
ᐊᑕᐅᓯᖅ ᕿᕐᓂᖅᑐᑦ ᕿᓚᓗᒐᑦ ᓂᕕᖓᑖᓕᒃ ᑕᐃᑲᓂ ᑲᖏᖅᖢᐊᕐᔪᒃ ᐃᒪᖓᓂ ᑕᐃᑲᓂ 2010 ᐅᑎᓚᐅᖅᑐᑦ 
ᐊᐅᔭᐅᓕᕐᒪᑦ ᑕᐃᑯᖓ ᓴᓐᓂᕈᑦ ᐊᒻᒪᓗ ᑐᓄᓂᕈᓯᖅ ᐃᒪᖓᓄᑦ ᐋᒍᓯᒥ 2011.  ᐊᒻᒪᓗ, ᐊᒡᕙᓪᓗᐊᖏᑦ ᖃᖏᖅᖢᐊᕐᔪᒃ 
ᐃᒪᖓᓂ ᕿᕐᓂᖅᑐᑦ ᑑᒑᓕᑦ ᕿᓚᓗᒐᐃᑦ ᓂᕕᖓᑖᓕᑦ 2009 ᐊᒻᒪᓗ 2010 ᕿᒪᒍᑎᓚᐅᖅᑐᑦ ᑕᓯᐅᔭᖅ ᐃᒪᖓᓂ ᐊᑖᓂ 
ᐋᒍᓯ ᐊᒻᒪᓗ ᐃᖏᕐᕋᓪᓗᑎᒃ ᓄᓇᖓᓄᑦ ᕿᓚᓗᒐᖃᕇᖅᑐᒧᑦ ᓴᓐᓂᕈᑦ ᐊᒻᒪᓗ ᑐᓄᓂᕈᓯᖅ ᐃᒪᖓᓄᑦ (ᐊᒻᒪᓗ ᑰᒐᓇᔫᑉ 
ᕿᑭᖅᑕᖓᓄᑦ) ᕿᓚᓗᒐᐃᑦ ᐅᖓᓯᖕᓂᖅᓴᖓᓂ ᐱᓇᖕᓇᖓᓄᑦ.     

ᑖᒃᑯᐊᑦᑕᐅᖅ ᐊᓯᖏᓐᓂᑦ ᐅᓄᕐᓂᖏᓐᓄᑦ ᓈᓴᖅᓯᒪᔪᑦ ᓇᓚᐅᑖᖅᓯᒪᔪᑦ ᑕᓯᐅᔭᖅ ᕿᓚᓗᒐᖏᓐᓂᒃ 
ᖃᐅᔨᓴᖅᑕᐅᑦᑐᐊᕆᐊᖃᖅᑐᑦ ᐃᓗᐊᓂ ᐊᕐᕌᒍ ᐊᔾᔨᒌᓐᖏᓂᖏᑦ ᐅᓄᕐᓂᖏᑦᑕ, ᐊᒻᒪᓗ ᑐᓂᓯᑲᓐᓂᕐᓗᑎᒃ ᑐᓴᒐᒃᓴᓂᒃ 
ᖃᐅᔨᓴᖅᓯᒪᔾᔪᓯᖏᓐᓄᑦ ᐱᓯᒪᔪᑦ ᕿᓚᓗᒐᕐᓂᒃ ᖃᓄᖅ ᐅᓄᖅᑎᒋᔪᓂᖏᓐᓂᒃ ᖃᐅᔨᓇᖅᓯᑎᑦᑎᖕᒪᖔᑕ. ᑕᐃᑲᓂ ᐃᓱᐊᓂ, 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᐱᓕᕆᓚᐅᖅᑐᑦ ᐱᖓᔪᒋᓕᖅᑕᖓᓂ ᖃᖓᑕᓲᒃᑯᑦ ᓈᓴᐃᓪᓗᑎᒃ 
ᕿᓚᓗᒐᖏᓐᓂᒃ ᐋᒍᓯ 2016 ᑕᐃᒪᓗ ᑐᓂᓯᓂᐊᕋᒥᒃ ᖃᓄᐃᓕᖓᓕᕐᒪᖔᑕ ᐅᓄᕐᓂᖏᑦ ᓈᓚᐅᑖᖅᑕᐅᓯᒪᔪᑦ ᐊᒻᒪᓗ 
ᓇᓗᓇᐃᕐᓗᒋᑦ ᖃᑦᓯᐅᔪᓐᓇᕐᓂᖏᑦ ᕿᓚᓗᒐᖅᑕᐅᔪᓐᓇᖅᑐᑦ ᑖᒃᑯᓇᖓᑦ. ᐊᒻᒪᓗᑦᑕᐅᖅ, ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᑐᓂᓯᓚᐅᖅᑐᑦ ᖃᖓᑕᓲᒃᑯᑦ ᓈᓴᖅᓯᒪᔭᒥᖕᓂᒃ, ᓄᐊᑕᐅᔪᓂᑦ ᐊᕙᑎᓕᕆᔨᒃᑯᑦ 
ᖃᐅᔨᒪᔨᒋᔭᐅᔪᑦ ᑲᒻᐸᓂ LGL ᐊᕙᑎᒥᒃ ᖃᐅᔨᓴᖅᑎᑦ ᐱᓇᓱᐊᖃᑎᒌᑦ ᑕᐃᑲᓂ 2013, 2014, ᐊᒻᒪᓗ 2015. LGL 
ᐃᖅᑲᓇᐃᔭᓕᖅᑎᑕᐅᓚᐅᖅᑐᑦ ᐅᔭᕋᖕᓂᐊᖅᑎᒃᑯᓂᑦ ᐸᕕᓐᓛᓐᑦ ᓴᕕᕋᔭᒃᓴᓂᒃ ᐅᔭᕋᖕᓂᐊᕐᑎᑦ ᑯᐊᐳᕆᓴᓐ ᖃᐅᔨᔪᒪᓪᓗᑎᒃ 
ᐊᒃᑐᐃᒐᔭᕐᒪᖔᑕ ᐅᒥᐊᕐᔪᐊᑦ ᐅᓯᑲᖅᑕᖅᑐᑦ ᓴᕕᕋᔭᒃᓴᓂᒃ ᐸᕙᓐᓛᓐᑦ ᐅᓅᔮᖕᓂ ᐅᔭᕋᖕᓂᐊᕐᕕᖓᓂᑦ ᑖᒃᑯᓄᖓ 
ᕿᕐᓂᖅᑐᓄᑦ ᑑᒑᓕᖕᓄᑦ ᕿᓚᓗᒐᕐᓄᑦ ᑕᐅᕙᓂ ᐃᒪᖏᓐᓂ.   

ᖃᐅᔨᓴᐃᓂᖅ 

LGL ᓈᓴᖅᓯᒪᔭᖏᑦ ᖃᐅᔨᓴᐃᓂᖅ 

ᖃᖓᑕᓲᒃᑯᑦ ᓈᓴᖅᑕᐅᓯᒪᔪᑦ ᖁᓛᓂᑦ 2013, 2014 ᐊᒻᒪᓗ 2015 ᑖᒃᑯᓇᖓᑦ LGL ᐊᕙᑎᒥᒃ ᖃᐅᔨᓴᖅᑎᑦ 
ᐱᓇᓱᐊᖃᑎᒌᑦ (ᑭᖑᓂᐊᒍᑦ ᐊᑎᖃᓕᓚᐅᖅᑐᑦ LGL) ᐊᑐᖅᓯᓚᐅᖅᑐᑦ ᑕᐃᒫᒃᑕᐅᖅ, ᖃᖓᑕᓲᖅ ᖃᓄᕆᑑᓂᖓ, ᐊᒻᒪᓗ 
ᕿᖑᒥᒐᖅᑎᒋᔭᖏᑦ ᓈᓴᐃᔨᒋᔭᖏᑦ ᐋᕿᒃᓱᖅᓯᒪᓂᖏᑦ ᐊᕐᕌᒍᑕᒫᑦ. ᓈᓴᐃᓂᖅ ᐱᓕᕆᐊᖑᓚᐅᖅᑐᖅ ᐱᓇᓱᐊᕈᓰᒃ-ᒪᕉᒃ 

ᐊᓂᒍᕌᖓᑕ ᐃᒪᖓ ᓯᑯᓚᐅᓐᖏᓂᓕᒫᖓᓂ (ᖁᓛᓂ ᐋᒍᓯ ᕿᑎᐊᓄᑦ ᓯᑎᐱᕆ ᐅᒡᕙᓘᓐᓃᑦ ᐊᑖᓂ), 
ᑕᐃᒪᓐᓇᐅᒐᓗᐊᖅᑎᓪᓗᒍ ᐱᔭᐅᕕᒋᔭᖏᑦ ᖁᓚᐅᑕᖏᑦ ᐊᔾᔨᒌᓐᖏᑦᑐᑦ ᐊᕐᕌᒍᓂ. 

ᐱᒋᐊᓕᓵᖅᑎᓪᓗᒋᑦ ᖃᐅᔨᓴᖅᑕᖏᑦ ᑖᒃᑯᐊ LGL ᑭᒡᓕᓕᐅᖅᓯᒪᓪᓗᑎᒃ ᐊᒻᒪᓗ ᓇᒧᖔᓯᒪᓂᖏᑦᑎᒍᑦ ᑎᑭᐅᑎᓯᒪᔪᑦ 
ᑖᒃᑯᓄᖓᑐᐊᖅ 2013-ᒥ ᖃᐅᔨᓴᕈᑎᑖᑦ ᑖᒃᑯᓇᖓ ᑭᖑᓕᖏᑦ ᖃᐅᔨᓴᖅᑕᐅᓯᒪᔪᑦ ᐱᔾᔪᑎᒋᓪᓗᒍ ᒪᓕᑦᑎᐊᖅᓯᒪᓐᖏᒻᒪᑕ 
ᓈᓴᕐᕕᒋᔭᕆᐊᖃᖅᑕᖏᑦ. ᑖᒃᑯᐊᑐᐊᖅ ᓈᓴᖅᓯᒪᔪᑦ ᑕᒪᐃᓐᓂᒃ ᓄᓇᖓᓂᑦ ᑕᐃᑲᓂ 2013 ᐱᓕᕆᔭᐅᓯᒪᔪᑦ ᕿᑎᐊᓂ 
ᐅᒃᑑᐸ, ᐱᔭᕇᖅᑎᓪᓗᒋᑦ ᑕᓯᐅᔭᖅ ᕿᕐᓂᖅᑐᑦ ᑑᒑᓕᑦ (ᐊᒻᒪᓗ ᕿᓚᓗᒐᐃᑦ ᑕᐅᕙᓃᑦᑐᑦ ᐱᓇᖕᓇᖓᓂ 
ᑕᒪᐅᓐᓈᕋᔭᖅᐸᑕ ᑕᓯᐅᔭᖅ ᓄᓇᖓᒍᑦ) ᐱᒋᐊᖅᓯᒪᕕᓂᖏᑦ ᑲᓇᖕᓇᖓᓄᑦ ᓄᒃᑕᖅᑐᓂᒃ ᑕᐅᕗᖓ ᓴᓐᓂᕈᑎᐅᑉ 
ᐃᒪᖓᓄᑦ.  

ᖃᐅᔨᓴᖅᑕᐅᓯᒪᔪᑦ ᑕᐃᑲᓂ 2014 ᑕᐃᒫᒃᑕᐅᖅ ᐊᖏᔪᒥᒃ ᐊᔾᔨᒋᓚᐅᖅᑕᖏᑦ ᑖᒃᑯᓄᖓ ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᓈᓴᖅᓯᒪᔭᖏᑦᑎᑐᑦ ᐱᓪᓗᒍ ᑭᒡᓕᓕᐅᖅᓯᒪᔭᖏᑦᑎᒍᑦ, ᐊᒻᒪᓗ ᐃᓚᖃᖅᑐᑦ ᐱᒋᐊᕐᓂᖓᓂᑦ 
ᕿᑎᐊᓄᑦ ᐋᒍᓯ ᑕᐃᑲᓂ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᖃᐅᔨᓴᕈᑎᖏᑦ ᓈᓴᖅᓯᓪᓗᑎᒃ. ᑕᐃᑲᓂ 
2015 ᖃᐅᔨᓴᖅᑕᐅᓯᒪᔪᑦ ᐱᑕᖃᓐᖏᑦᑐᑦ ᑕᐃᔅᓱᒥᖓ ᓇᓪᓗᐊᑕ ᐃᒪᖓ ᐊᒻᒪᓗ ᑲᓇᖕᓇᖓ ᖄᖓᓂᑦ, ᖄᖓ ᑕᒪᒃᑯᐊ 
ᐃᓚᖃᓲᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᖃᐅᔨᓴᕈᑎᖏᑦ (ᓴᕿᔮᖅᑐᖅ 1). 
ᑕᐃᒪᓐᓇᐅᒐᓗᐊᖅᑎᓪᓗᒍ ᐊᔾᔨᑲᓴᑦᑎᐊᕆᓪᓗᒍ ᒪᓕᒃᑕᒥᕐ ᑎᑭᐅᑎᓯᒪᓂᖓ ᑐᑭᓕᐊᖅᑐᒥᒃ ᐊᒻᒪᓗ ᖃᖓᒃᑰᓚᐅᕐᓂᖓ 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᖃᐅᔨᓴᖅᓯᒪᔭᖏᓐᓂᒃ ᓈᓴᖅᓯᒪᔭᖏᓐᓂᒃ, ᐅᓄᓛᑦ ᑕᑯᔭᕕᓂᕐᓂᑦ 
ᑎᑎᕋᖅᓯᒪᔪᑦ ᑕᒪᐃᓐᓂ ᓈᓴᖅᑕᐅᓯᒪᔪᓂᑦ ᐊᕐᕌᒍᖏᑦ ᐱᑕᖃᓚᐅᓐᖏᑦᑐᑦ ᖃᖓᑕᓲᖅ ᒪᓕᒃᑎᒋᓂᖓᑕ ᐅᖓᓯᖕᓂᐊ 
ᖃᐅᔨᓴᕈᑎᑖᕐᓂᒃ ᖃᐅᔨᓴᖅᑕᐅᓗᑎᒃ. ᐊᒻᒪᓗ, ᐊᑕᐅᓯᖅ ᑐᑭᓕᐊᖅᓯᒪᓇᓂ ᑲᖏᖅᓱᐃᑦ ᐊᐳᖅᑕᖏᑦ ᓱᕋᐃᓚᐅᕐᒪᑕ 
ᐊᒥᓱᓂᒃ ᓇᓚᐅᑖᑐᐃᓐᓇᖅᓯᒪᓪᓗᒋᑦ ᐅᖓᓯᖕᓂᖏᑦ ᖃᐅᔨᓴᕈᑎᑖᕐᕕᐅᔪᑦ, ᐊᒻᒪᓗ ᐊᓯᐊᒍᑦᑕᐅᖅ ᑲᑎᖓᓂᖏᑦ 
ᓴᕿᓯᒪᔪᓄᑦ ᐊᑐᕈᓯᖅ (ᓲᕐᓗ ᑎᑭᐅᑎᓚᐅᓐᖏᑦᑐᑦ ᐊᑑᑎᖃᕐᓂᖓᓄᑦ ᐊᕙᑎ ᐱᔾᔪᑎᒋᓪᓗᒍ ᑲᑎᖓᔪᑦ ᐊᒻᒪᓗ 
ᐅᓄᕐᓂᖏᓐᓄᑦ ᐊᑐᖅᑕᐅᔪᓐᓇᓚᐅᓐᖏᑦᑐᑦ). ᑭᖑᓪᓕᖅᐹᒥᒃ, ᐱᑕᖃᓚᐅᓐᖏᑦᑐᖅ ᒪᕐᕉᖕᓂᑦ ᖃᐅᔨᓴᖅᑎᖃᕐᓗᑎᒃ 
ᑕᒪᖅᓯᒪᔪᖃᐅᕐᓂᐊᓐᖏᒻᒪᑦ ᖄᖓᓂᑦ ᖃᓂᒋᔭᖓᓂ ᐅᓄᕐᓂᖏᑦᑕ ᓈᓴᖅᑕᐅᔪᑦ ᑕᑯᔭᒥᑦ ᑭᒃᑭᑎᓂᖃᓚᐅᖅᑐᑦ 
ᐃᓚᐃᓐᓈᓚᐅᖅᑐᑦ. ᑕᐃᒪᐃᒻᒪᑦ, ᐃᓱᒪᓕᐅᕆᓕᓚᐅᖅᑐᑦ ᑖᒃᑯᐊ ᖃᐅᔨᓴᕈᑎᑖᑦ ᐊᑐᖅᑕᐅᓐᖏᓪᓗᑎᒃ ᐅᓄᕐᓂᖏᓐᓄᑦ 
ᓇᓚᐅᑖᖅᓯᒪᔪᓄᑦ ᖃᓅᑎᒋᓂᖃᕋᔭᕐᒪᖔᑕ ᖃᐅᔨᓴᕈᑎᒋᓐᖏᓗᒋᑦ ᑖᒃᑯᓄᖓ ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᓈᓴᖅᓯᒪᔭᖏᓐᓄᑦ.  

ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᓈᓴᖅᓯᒪᔭᖏᑦ 

ᖃᖓᑕᓲᒃᑯᑦ ᓈᓴᖅᓯᒪᔪᑦ ᖃᓄᖅ ᐅᓄᖅᑎᒋᖕᒪᖔᑕ ᕿᕐᓂᖅᑐᑦ ᑑᒑᓕᑦ ᕿᓚᓗᒐᐃᑦ ᐱᓕᕆᔭᐅᓚᐅᖅᑐᑦ 
ᐃᖃᓗᓕᕆᔨᒃᑯᓂᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓂᑦ ᑲᓇᑕ ᑕᐃᑲᓂ ᐋᒍᓯ 2016 ᑕᒪᒃᑭᖅᖢᒍ ᑕᓯᐅᔭᖅ ᕿᓚᓗᒐᖏᑦ 
ᐊᐅᔭᒃᑯᑦ ᑲᑎᖓᔪᑦ ᖃᓂᒌᑦ. ᐅᓇ ᓈᓴᐃᓂᖅ ᐱᓕᕆᐊᖑᓚᐅᖅᑐᖅ ᑕᒪᕐᒥᒃ ᐊᔾᔨᓕᐅᕈᑏᓐᓇᖅᑎᒍᑦ ᐊᒻᒪᓗ ᐃᓚᖃᖅᑐᖅ 
6-ᓂᒃ ᑐᑭᓕᐊᖅᑐᑦ ᖃᖓᑕᓲᑉ ᒪᓕᒃᑕᖏᑦ (ᓴᕿᔮᖅᑐᖅ 1). ᒥᑦᑎᒪᑕᓕᒃ, ᑕᓯᐅᔭᖅ, ᓇᓪᓗᐊᑕ ᑕᕆᐅᖓ ᐊᒻᒪᓗ 
ᕿᑦᖑᐊᓂ ᓴᓇᓯᒪᔪᑦ ᒪᓕᒃᓯᑐᐃᓐᓇᖅᑐᑦ ᑐᑭᓕᐊᖅᑐᒥᒃ ᓈᓴᐃᓪᓗᑎᒃ (ᐱᖃᓯᐅᑎᓇᒋᑦ ᑲᖏᖅᓱᐃᑦ). ᑲᖏᖅᖢᐊᕐᔪᒃ 
ᐊᒻᒪᓗ ᑯᓚᒃᑑ ᐃᒃᐱᐊᕐᔪᐊ (ᑲᖏᖅᓱᐃᑦ ᐱᖃᓯᐅᑎᓪᓗᑎᒃ) ᓈᓴᖅᑕᐅᓚᐅᖅᑐᑦ ᐊᑐᖅᓯᓪᓗᑎᒃ ᐊᑕᐅᓯᐅᓐᖏᖅᑐᓂᒃ 
ᑐᑭᓕᐊᖅᑐᑦ ᐸᕐᔭᒃᓘᑎᓯᒪᓪᓗᑎᒃᓗ.    

ᐊᔾᔨᓕᐅᖅᓯᒪᔪᑦ ᖃᐅᔨᓴᖅᖢᒋᑦ ᑕᑯᔭᐅᔪᓂᑦ ᕿᕐᓂᖅᑕᓂᒃ ᕿᓚᓗᒐᕐᓂᒃ ᖃᖓᑕᓲᒃᑯᖅ ᐊᔾᔨᓕᐅᖅᓯᒪᔪᑦ ᐋᒍᓯ 7, 9, ᐊᒻᒪᓗ 
10.  

ᑐᑭᓕᐊᖅᑐᖅ ᖃᐅᔨᓴᕈᓯᖅ ᐊᑐᖅᖢᒍ ᓇᓚᐅᑖᖅᓯᒪᔪᑦ ᐅᓄᕐᓂᖏᑦ ᑲᖏᖅᓱᖕᓃᓐᖏᑦᑐᑦ ᖁᓛᓂᑦ. ᑲᑎᖓᓂᖏᑦ 
ᐅᓄᕐᓂᖏᑦ ᕿᕐᓂᖅᑐᑦ ᕿᓚᓗᒐᐃᑦ ᓈᓴᖅᑕᐅᓚᐅᖅᑐᑦ ᑲᑎᖃᓯᐅᑎᓪᓗᒋᑦ ᕿᕐᓂᖅᑐᑦ ᕿᓚᓗᒐᐃᑦ ᐊᑐᓂ ᐊᔾᔨᖑᐊᒥ 
ᐊᒻᒪᓗ ᐊᕕᒃᖢᒋᑦ ᖄᖓᓃᑦᑐ ᐃᒪᐅᑉ ᑲᑎᖓᓂᖏᑦ ᐊᑐᓂ  ᓄᓇᖏᓐᓂᑦ ᖁᓛᓂᑦ.  

ᑖᒃᑯᐊᓕ ᑲᖏᖅᖢᖕᓂ ᓈᓴᖅᓯᒪᔪᑦ, ᑲᑎᖓᔪᑦ ᐊᒻᒪᓗ ᐅᓄᕐᓂᖏᑦ ᓇᓚᐅᑖᖅᑕᐅᓪᓗᑎᒃ ᐊᑐᖅᓯᓪᓗᑎᒃ ᑐᑭᓕᐊᖅᑎᓂᒃ 
ᖃᐅᔨᓴᕈᑎᖃᖅᖢᑎᒃ. ᐊᒥᓲᓂᖏᑦ ᕿᕐᓂᖅᑐᑦ ᕿᓚᓗᒐᐃᑦ ᑕᑯᔭᐅᔪᑦ ᐊᔾᔨᖑᐊᑎᒍᑦ ᖃᐅᔨᓴᖅᑕᐅᓚᐅᖅᑐᑦ 

ᐊᑐᖅᓯᓪᓗᑎᒃ ᑐᑭᓕᐊᖅᑐᒥᒃ ᒪᓕᒃᑐᑦ ᖃᐅᔨᓴᕈᑎ ᐃᓚᖃᓚᐅᖅᑐᖅ ᐅᖓᓯᖕᓂᖓᓂᑦ ᓯᒡᔭᒥᑦ ᐊᒻᒪᓗ ᐅᖓᓯᖕᓂᖓᓂᒃ 
ᖃᓂᖓᓂᒃ ᑲᖏᖅᓱᒃ ᐊᔾᔨᒌᓐᖏᑦᑐᓂ. ᐅᓇ ᐱᐅᓛᖅ ᐊᑐᖅᖢᒍ ᐊᑐᓂ ᑲᖏᖅᓱᖕᓄᑦ ᓂᕈᐊᖅᓯᒪᔪᓐᓇᖅᑐᑦ 
ᐃᓂᓕᐅᕐᕕᒃᓴᒥᖕᓂᒃ ᑐᑭᓕᐊᕐᓂᖓᓂᑦ ᖃᑦᓯᐅᑦᑕᕐᒪᖔᑕ ᐊᒻᒪᓗ ᐊᑐᖅᓯᓗᑎᒃ ᓇᓚᐅᑖᖅᖢᒋᑦ ᐅᓄᕐᓂᖏᑦ ᕿᕐᓂᖅᑐᑦ 
ᕿᓚᓗᒐᐃᑦ ᑕᒪᐃᓐᓂᑦ ᑲᖏᖅᓱᖕᓂᑦ.  

ᖄᖓᓂᑦ ᓇᓚᐅᑖᖅᓯᒪᔪᑦ ᑕᒪᖅᓯᒪᔪᓐᓃᖅᑎᑕᐅᓚᐅᖅᑐᑦ ᓈᓴᐅᑎᖏᑦ ᕿᕐᓂᖅᑐᑦ ᕿᓚᓗᒐᐃᑦ 
ᑕᑯᒃᓴᐅᓇᔭᓇᐅᓐᖏᑦᑐᑦ ᐊᔾᔨᓕᐅᖅᑕᐅᓯᒪᔪᓂᑦ (ᓲᕐᓗ ᑖᒃᑯᐊ ᐃᓗᐊᓃᓐᖏᑦᑐᑦ 2 ᒦᑕ ᖄᖓᓂᑦ ᐃᒪᐅᑉ ᑕᐃᑲᓂ 
ᓈᓴᖅᑕᐅᑎᓪᓗᒋᑦ) ᐊᑐᖅᓯᓪᓗᑎᒃ ᑕᒪᖅᓯᒪᓐᖏᑦᑐᓂᒃ ᐃᒪᓐᓇ 3.18 (ᖃᓂᓈᖅᓯᒪᓂᖅᓴᖅ ᐊᔾᔨᒌᓐᖏᓐᓂᖓᒍᑦ 
ᓈᓴᖅᓯᒪᔪᑐᖃᓂᑦ = 0.107) ᐱᓚᔭᐅᓚᐅᖅᑐᑦ ᓯᕗᐊᓂ. 

ᐊᑐᔨᖁᔭᐅᔪᑦ ᕿᓚᓗᒐᖅᑕᐅᔪᓐᓇᖅᑐᑦ ᐅᓄᕐᓂᖏᑦ 

ᐅᓇ ᑐᖁᑕᐅᔪᓐᓇᖅᑐᑦ ᓄᖒᑦᑎᕙᓪᓕᐊᓐᖏᓪᓗᑎᒃ ᐆᒪᔪᓂᑦ ᐱᓕᕆᔾᔪᓯᖓᑦ, ᑕᒪᖅᓯᒪᔪᓐᓃᖅᑎᓪᓗᒋᑦ ᓈᓴᐅᓯᖏᑦ 
ᐃᓚᖃᖅᑐᑦ ᕿᓚᓗᒐᕋᓱᒃᑕᓂᑦ ᐊᓯᐅᔨᔭᐅᔪᑦ (ᓲᕐᓗ ᓂᕐᔪᑎᑦ ᐊᔪᓕᖅᑐᑦ ᐊᒻᒪᓗ ᐊᓯᐅᔪᑦ), ᐊᑐᖅᑕᐅᓚᐅᖅᑐᖅ 
ᓈᓴᐅᑎᖏᑦ ᐋᕿᒃᓱᖅᖢᒋᑦ ᕿᓚᓗᒐᖅᑕᐅᔪᓐᓇᖅᑐᑦ ᖃᑦᓯᐅᔪᓐᓇᕐᓂᖏᓐᓂᒃ: 

ᑲᑎᓪᓗᒋᑦ ᕿᓚᓗᒐᖅᑕᐅᔪᓐᓇᖅᑐᑦ =
ᑐᖁᑕᐅᔪᓐᓇᖅᑐᑦ ᓄᖒᑦᑎᕙᓪᓕᐊᓐᖏᓪᓗᑎᒃ ᐆᒪᔪᓂᑦ 

ᐊᖑᓇᓱᒃᑕᐅᔪᓐᓇᖅᑐᑦ
 

ᓇᓂ:  

ᑐᖁᑕᐅᔪᓐᓇᖅᑐᑦ ᓄᖒᑦᑎᕙᓪᓕᐊᓐᖏᓪᓗᑎᒃ ᐆᒪᔪᓂᑦ = 0.5 ∗ᐊᖏᓛᖅ ∗ ᒥᑭᓛᖅ ∗ᐊᑦᑎᓛᖅ 
ᐊᖑᓇᓱᒃᑕᐅᔪᓐᓇᖅᑐᓂᒃ ᐊᓯᐅᔨᕙᓪᓕᐊᔪᖅ ᑕᒻᒪᖅᓯᒪᔪᓐᓃᖅᑎᓪᓗᒍ ᐊᒻᒪᓗ ᓇᓕᖃᖓ 1.28 (ᐱᐅᓯᕐᒧᑦ ᑕᒻᒪᖅᓯᒪᔪᑦ = 
1.15; ᐊᖏᓛᖅ ᓱᑲᓂᖓ ᐅᓄᖅᓯᕙᓪᓕᐊᔪᑦ ᕿᓚᓗᒐᐃᑦ (ᐅᑯᐊᓗ ᖃᐅᔨᒪᔭᐅᕗᑦ, ᑕᐃᒪᓗ ᕿᓚᓗᒐᐃᑦ 0.04 
ᐊᑐᖅᑕᐅᔪᑦ), ᐅᓇ ᐊᑦᑎᓛᖅ (ᐊᑦᑎᓛᖅ) 20-ᖓᓂ ᓇᓕᖃᕇᒐᔭᕐᓂᖓ ᐊᑯᓂᐅᔪᒃᑯᑦ-ᐃᓕᖁᓯᕆᓗᒍ 
ᓇᒧᖔᕙᓪᓕᐊᓂᖏᑦ ᐊᑦᑎᓛᖏᓐᓂᑦ , ᐊᒻᒪᓗ ᑕᐃᒪᓐᓇᒻᒪᕆᐅᔪᓂᒃ ᐊᑦᑎᓛᖅ. ᐅᕙᓂ, ᐊᑐᖅᑐᒍᑦ 
ᑕᐃᒪᓐᓇᐅᓪᓚᕆᒃᑐᑦ ᐊᑦᑎᓛᖅ = 0.75 ᐱᔾᔪᑎᒋᓪᓗᒍ ᕿᓚᓗᒐᐃᑦ ᐅᓄᕐᒪᑕ, ᑭᓯᐊᓂ ᐅᓄᓐᖏᓂᖏᓐᓄᑦ 
ᖃᐅᔨᓴᕈᑎᑖᕗᑦ ᐊᒻᒪᓗ ᖃᐅᔨᒪᔭᐅᓐᖏᑦᑐᓄᑦ ᐊᓯᕈᖃᑦᑕᕐᓂᖏᓐᓄᑦ ᐃᓱᒪᒋᔭᐅᔪᑦ ᓄᖑᑉᐸᓪᓕᐊᖕᒪᖔᑕ ᐅᑯᐊᓗ 
ᒪᓕᑦᑎᐊᖅᑐᑦ ᐱᒋᐊᕈᑎᖏᓐᓂᒃ ᐊᖕᖏᖅᑕᐅᓯᒪᔪᓂᒃ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ.   

ᖃᐅᔨᓴᕈᑎᓂᑦ ᖃᐅᔨᓇᖅᓯᔪᑦ 

ᖁᓛᓂᑦ ᐅᓄᕐᓂᖏᑦ ᓇᓚᐅᑖᖅᓯᒪᔪᑦ ᑎᑎᕋᖅᓯᒪᕗᑦ ᓇᓗᓇᐃᖅᓯᒪᔪᑦ 1-ᒥ. ᐱᑕᖃᓐᖏᑦᑐᖅ ᕿᕐᓂᖅᑕᓂᒃ ᕿᓚᓗᒐᕐᓂᒃ 
ᑕᑯᔭᐅᔪᖃᓚᐅᓐᖏᑦᑐᖅ ᑕᐃᑲᓂ ᓇᓪᓗᐊᑕ ᐃᒪᖓ ᑕᐃᑲᓂ ᐋᒍᓯ 10 ᐅᒡᕙᓘᓐᓃᑦ ᒥᑦᑎᒪᑕᓕᒃ ᖁᓛᓂᑦ ᐋᒍᓯ 10. 
ᖃᑦᓯᐅᓇᔭᕐᓂᖏᑦ ᓇᓚᐅᑖᖅᓯᒪᔪᑦ ᑕᓯᐅᔭᖅ ᑕᐃᑲᓂ ᐋᒍᓯ 9 ᐃᒪᓐᓇᐅᑎᒋᓚᐅᖅᑐᑦ 6,118 (ᖃᓂᓈᖅᓯᒪᓂᖅᓴᖅ 
ᐊᔾᔨᒌᓐᖏᓐᓂᖓᒍᑦ ᓈᓴᖅᓯᒪᔪᑐᖃᓂᑦ = 0.40). ᐅᓄᕐᓂᖏᑦ ᓇᓚᐅᑖᖅᓯᒪᔪᑦ ᕿᓐᖑᐊᓂ ᐃᒪᓐᓇᐅᓚᐅᖅᑐᑦ 2,713 
(ᖃᓂᓈᖅᓯᒪᓂᖅᓴᖅ ᐊᔾᔨᒌᓐᖏᓐᓂᖓᒍᑦ ᓈᓴᖅᓯᒪᔪᑐᖃᓂᑦ = 0.40) ᑑᒑᓕᑦ ᕿᓚᓗᒐᐃᑦ ᐋᒍᓯ 10-ᒥ. 

ᑕᐃᒪᓗ ᒪᕐᕉᔪᒃ ᓇᓚᐅᑖᖅᓯᒪᔪᑦ ᑲᖏᖅᖢᐊᕐᔪᖕᒥ ᑯᓛᓂᑦ. ᐅᑯᐊ ᐅᓄᕐᓂᖏᑦ ᐃᒪᓐᓇᐅᑎᒋᓚᐅᖅᑐᑦ 1,437 
(ᖃᓂᓈᖅᓯᒪᓂᖅᓴᖅ ᐊᔾᔨᒌᓐᖏᓐᓂᖓᒍᑦ ᓈᓴᖅᓯᒪᔪᑐᖃᓂᑦ = 0.21) ᑕᐃᑲᓂ ᐋᒍᓯ 7 ᐊᒻᒪᓗ 1,148 (ᖃᓂᓈᖅᓯᒪᓂᖅᓴᖅ 
ᐊᔾᔨᒌᓐᖏᓐᓂᖓᒍᑦ ᓈᓴᖅᓯᒪᔪᑐᖃᓂᑦ = 0.22) ᑕᐃᑲᓂ ᐋᒍᓯ 9. ᖃᖅᓯᐅᓂᖏᑦ ᓇᓚᐅᑖᖅᓯᒪᔪᑦ ᑖᒃᑯᓇᓂ ᒪᕐᕉᖕᓂ 
ᓈᓴᖅᓯᒪᔪᓂ (ᐱᓯᒪᓂᖃᖅᑐᑦ ᐊᔾᔨᒋᓐᖏᑕᖏᓐᓂᑦ ᑖᒃᑯᐊ ᐅᓄᕐᓂᖏᑦᑕ ᐊᔾᔨᒌᓐᖏᓂᖏᓐᓂᑦ) ᐅᓇ 1,293 
(ᖃᓂᓈᖅᓯᒪᓂᖅᓴᖅ ᐊᔾᔨᒌᓐᖏᓐᓂᖓᒍᑦ ᓈᓴᖅᓯᒪᔪᑐᖃᓂᑦ = 0.14) ᑐᒑᓕᑦ. ᖁᓗᑑᒃ ᐃᒃᐱᐊᕐᔪᐊᓂ, ᐅᓄᕐᓂᖏᑦ 
ᕿᓚᓗᒐᐃᑦ ᖃᓂᓈᖅᓯᒪᔪᑦ ᓇᓚᐅᑖᖅᓯᒪᔪᑦ 1,914 (ᖃᓂᓈᖅᓯᒪᓂᖅᓴᖅ ᐊᔾᔨᒌᓐᖏᓐᓂᖓᒍᑦ ᓈᓴᖅᓯᒪᔪᑐᖃᓂᑦ = 0.15) 
ᑕᐃᑲᓂ ᐋᒍᓯ 10. 

ᒪᓕᒃᓗᒍ ᑖᒃᑯᐊ ᓈᓴᖅᓯᒪᓂᖏᑦᑎᒍᑦ, ᑲᑎᓪᖢᒋᑦ ᐅᓄᕐᓂᖏᑦ ᑲᑎᖓᔪᑦ 2016-ᒥ ᓇᓚᐅᑖᖅᓯᒪᓚᐅᖅᑐᖅ ᑕᐃᑲᓂ 
12,039 ᕿᕐᓂᖅᑐᑦ ᕿᓚᓗᒐᐃᑦ ᑕᐃᒪᓗ 95% ᐃᓂᖃᑦᑎᐊᖅᐳᑦ 7,768-ᒥᑦ 18,660-ᒧᑦ. ᐅᑯᐊ 



 
ᓇᓚᐅᑖᖅᓯᒪᔪᑦ ᖃᓄᖅ ᐊᒥᓲᑎᒋᖕᒪᖔᑕ ᐊᒻᒪᓗ 

ᕿᓚᓗᒐᖅᑕᐅᔪᓐᓇᖅᑐᑦ ᑲᖏᖅᖢᐊᕐᔪᖕᒥ 
 

6 

ᕿᓚᓗᒐᖅᑕᐅᔪᓐᓇᖅᑐᑦ ᓇᓚᐅᑖᖅᓯᒪᕗᑦ 117 ᕿᕐᓂᖅᑐᑦ ᑑᒑᓕᑦ ᕿᓚᓗᒐᐃᑦ (ᒪᓕᒃᑐᖅ ᑐᖁᑕᐅᔪᓐᓇᖅᑐᑦ 
ᓄᖒᑦᑎᕙᓪᓕᐊᓐᖏᓪᓗᑎᒃ ᐆᒪᔪᓂᑦ 150-ᓂᑦ). 

ᓇᓗᓇᐃᖅᓯᔪᖅ 1. ᕿᕐᓂᖅᑐᑦ ᕿᓚᓗᒐᐃᑦ ᐅᓄᕐᓂᖏᑦ ᐊᑐᓂ ᖁᓛᓂᑦ 

ᐅᓄᕐᓂᖅᓴᐃᑦ ᐅᓪᓗᑦ 
ᓄᓇᖓ 

(ᑭᓚᒦᑐᔅ2) 

ᓄᓇᖓ 
ᐊᔾᔨᓕᐅᖅᑕᐅᔪᖅ 

(%) 

ᖄᖓᓂᑦ 
ᐊᖏᓂᖓ 

ᐅᓄᖅᑐᑦ 
(ᑕᒪᖅᓯᒪᔪᓐᓃᖅᑐᖅ) 

ᐊᔾᔨᒌᓪᖏᓂᖓ 
ᓈᓴᖅᓯᒪᔪᑐᖃᓂᑦ 

ᑲᖏᖅᖢᐊᕐᔪᒃ 
ᐃᒪᖓ 

ᐋᒍᓯ 7 155 44.18 453 1,437 0.21 

ᑲᖏᖅᖢᐊᕐᔪᒃ 
ᐃᒪᖓ 

ᐋᒍᓯ 9 155 45.55 361 1,148 0.22 

ᑕᐃᒫᑐᐃᓐᓇᖅ    407 1,294 0.14 

ᑕᓯᐅᔭᖅ ᐋᒍᓯ 9 2,937 18.61 1,924 6,118 0.40 

ᑯᓚᒃᑑᑦ 
ᐃᒃᐱᐊᕐᔪᐊ 

ᐋᒍᓯ 
10 

236 41.16 602 1,914 0.15 

ᑭᑦᖑᐊᑦ 
ᐋᒍᓯ 
10 

752 18.40 853 2,713 0.40 

ᑲᑎᓪᖢᒋᑦ    3,786 12,039 0.23 

ᖃᐅᔨᓴᕈᑎᑖᓂᑦ ᓇᓗᓇᐃᕌᓂᒍᓐᓇᓐᖏᑦᑐᑦ 

• ᐃᕐᖐᓐᓇᖅ ᐊᑐᐃᓐᓇᐅᔪᑦ ᑭᑭᑕᐅᔪᕕᓂᕐᓂᒃ ᑕᒻᒪᖅᓯᒪᔪᓐᓃᕐᑎᑦᑎᓂᖅ ᐊᑐᖅᑕᐅᓚᐅᖅᑐᑦ ᑖᒃᑯᓇᓂ ᓈᓴᐃᓂᕐᒥ 
ᒪᓕᒃᖢᒋ ᐊᖃᐅᒪᔪᑦ 24 ᕿᕐᓂᖅᑐᑦ ᑑᒑᓕᑦ ᕿᓚᓗᒐᐃᑦ ᓇᓚᐅᑎᖃᖅᑐᑦ ᓴᕿᖃᑦᑕᓚᐅᖅᑐᑦ ᐊᐅᔭᖅᑐᑦ ᐊᕙᑖᓂ 
2009 ᐊᒻᒪᓗ 2012. 7-ᖑᔪᑦ ᕿᓚᓗᒐᐃᑦ ᓂᕕᖓᑖᓕᑦ ᑕᐃᑲᓂ ᓴᓐᓂᕈᑦ ᐊᒻᒪᓗ ᑐᓄᓂᕈᓯᖅ ᐃᓂᖏᓐᓂ ᐊᒻᒪᓗ 
17-ᖑᔪᑦ ᓂᕕᖓᑖᓂᑦ ᑕᒫᓂ ᑕᓯᐅᔭᖅ. ᑕᒪᑐᒧᖓ ᐃᓕᑕᐅᓇᓱᒃᑐᒧᑦ, ᐃᓱᒪᔪᒍᑦ ᐅᑯᐊ ᖃᓄᐃᓕᐅᕐᓂᖏᑦ 
ᓂᕕᖓᑖᓕᑦ ᕿᓚᓗᒐᐃᑦ ᑭᒡᒐᖅᑐᐃᔪᑦ ᐃᓚᒋᔭᖏᑦ ᑖᒃᑯᐊ ᕿᓚᓗᒐᐃᑦ ᑕᑯᔭᐅᓯᒪᔪᑦ 2016 ᖃᖓᑕᓲᒃᑯᑦ ᓈᓴᐃᔪᓂ. 
ᑕᐃᒪᓐᓇᐅᒐᓗᐊᖅᑎᓪᓗᒍ, ᕿᓚᓗᒐᐃᑦ ᐊᖃᐅᒪᔪᑦ ᐊᔾᔨᒌᓚᐅᓐᖏᑦᑐᑦ ᐊᒻᒪᓗ ᐊᒃᑐᖅᑕᐅᓯᒪᓇᓱᒋᔭᐅᔪᑦ 
ᓂᕿᖃᖅᑐᓂᑦ/ᑐᖁᕋᐃᖃᑦᑕᖅᑐᓂᒃ ᑖᒃᑯᓂᖓ (ᓲᕐᓗ ᐊᕐᓗᐃᑦ), ᐳᓚᕋᑎᑦ (ᓲᕐᓗ ᐅᒥᐊᕐᔪᐊᑦ ᐊᖏᔪᑦ), 
ᐃᓅᓯᖕᒥᖕᓂ ᐃᓕᖁᓯᖏᑦ (ᓲᕐᓗ ᐅᓄᓗᐊᓕᕈᑎᒃ) ᐊᒻᒪᓗ ᐃᓄᖕᓂᑦ ᑕᐃᒪᓐᓇᐅᑎᑕᐅᔪᑦ ᐱᕙᓪᓕᐊᑎᑕᐅᔪᓂᑦ 
(ᓲᕐᓗ ᑭᓴᕐᕕᓕᐅᖅᑐᑦ, ᐅᒥᐊᕐᔪᐊᑦ ᐅᓯᑲᖅᑕᖅᑐᑦ). ᐊᔪᕐᓇᕋᔭᖏᑦᑐᖅ ᑖᒃᑯᐊ ᐊᔾᔨᒌᓐᖏᑦᑐᑦ 
ᑕᐃᒪᓐᓇᓪᓚᕆᐅᔪᓂᑦ ᐊᕙᑖᓂᑦ ᒪᕐᕉᒃ ᐊᕕᒃᑐᖅᓯᒪᔪᑦ ᕿᓚᓗᒐᐃᑦ ᓂᕕᖓᑖᓕᑦ, ᐅᒡᕙᓘᓐᓃᑦ ᑖᒃᑯᐊ ᓈᓴᖅᓯᒪᔪᑦ 
ᐊᒻᒪᓗ ᓂᕕᖓᑖᓕᑦ ᐊᕐᕌᒍᓂᒃ ᐊᒥᓱᓂᒃ, ᐱᒋᐊᕈᑎᒋᓪᓗᒍ ᓇᓕᐊᖕᓂᑦ ᑭᑭᑦᑎᓯᒪᖕᒪᖔᑕ ᐊᑐᐃᓐᓇᐅᔪᓂᑦ-
ᐋᕿᒋᐊᖅᓯᒪᔪᑦ ᐅᓄᕐᓂᖏᑦᑕ ᖃᑦᓯᐅᓂᖏᓐᓂᒃ ᓇᓚᐅᑖᖅᓯᒪᔪᓂᑦ. ᐅᑯᐊ ᖃᐅᔨᓴᑲᓐᓂᕆᐊᖃᖅᑐᑦ 
ᐃᓚᓕᐅᑎᓗᒋᑦ ᑕᒪᕐᒥᒃ ᐊᑐᐃᓐᓇᐅᔪᑦ ᖃᐅᔨᓴᕈᑎᑖᕕᓃᑦ ᐊᖃᐅᒪᖃᑦᑕᖅᑐᑦ ᐃᓕᖁᓯᓕᑦ ᑑᒑᓕᑦ ᕿᕐᓂᖅᑐᑦ 
ᕿᓚᓗᒐᐃᑦ.     

• ᐊᑐᐃᓐᓇᐅᔪᑦ ᑕᒪᖅᓯᒪᔪᓐᓃᖅᑎᓪᓗᒋᑦ ᐊᑐᖅᑕᐅᓚᐅᖅᑐᑦ 2016 ᓈᓴᖅᓯᒪᔪᓂᑦ ᐃᓱᒪᓇᖅᑐᖅ ᑖᒃᑯᐊ ᕿᓚᓗᒐᐃᑦ 
ᓇᓂᔭᐅᔪᓐᓇᖅᑐᑦ ᑕᑯᔭᒃᓴᐅᔪᑦ ᐃᓗᐊᓂ 2 ᒦᑕ ᖄᖓᓂᑦ. ᐃᑎᓂᖓ ᐊᒃᑐᐃᒐᔭᖅᑐᖅ ᐊᓯᕈᖅᑐᓂᑦ ᓯᓚᒥᑦ 
ᖃᓄᐃᑑᓂᖏᓐᓂᒃ ᓲᕐᓗ ᑕᕆᐅᖅ ᖃᓄᐃᓕᖓᓂᖓ ᐅᒡᕙᓘᓐᓃᑦ ᐅᖅᓱᐊᖅᐸᑦ. ᐅᓇ ᐱᒋᐊᕈᑎᕗᑦ 
ᖃᐅᔨᔭᒃᓴᐅᓐᖏᑦᑐᓄᑦ ᐅᑯᐊ ᐱᔭᐅᓯᒪᓐᖏᑦᑐᑦ ᐊᔾᔨᒌᓐᖏᑐᓄᑦ ᐅᓄᕐᓂᖏᑦ ᓇᓚᐅᑖᖅᓯᒪᔪᓂᑦ.  

• ᐅᓇ ᓇᓚᐅᑖᖅᓯᒪᔪᑦ ᑲᑎᓪᓗᒋᑦ ᐅᓄᕐᓂᖏᑦ ᒪᓕᒃᑐᖅ ᓈᓴᖅᑕᐅᓯᒪᔪᓂᑦ ᐅᓄᕐᓂᖏᑦᑕ ᖁᓛᓂᑦ ᖃᐅᔨᓴᖅᑕᐅᔪᓂᑦ 
ᐅᓪᓗᓄᑦ ᑎᓴᒪᓄᑦ. ᐃᓱᒪᔪᒍᑦ ᐅᑯᐊ ᓄᑦᑕᕐᓂᖏᑦ ᕿᓚᓗᒐᐃᑦ ᐊᕙᑖᓂᑦ ᖁᓛᓂᑦ ᑕᐃᒪᓐᓇᐅᓐᖏᓇᖅᐸᓐᖏᑦᑐᑦ, 
ᑕᐃᒪᓗ ᐋᕿᒃᓯᒪᔪᓐᓇᖅᑐᒍᑦ ᑭᑭᑦᑎᓂᖃᓐᖏᓪᓗᑕ ᐅᓄᕐᓂᖏᑦᑕ ᓇᓚᐅᑖᖅᓯᒪᔪᓂᒃ. ᑕᐃᒪᓐᓇᐅᒐᓗᐊᖅᑎᓪᓗᒍ, 



 
ᓇᓚᐅᑖᖅᓯᒪᔪᑦ ᖃᓄᖅ ᐊᒥᓲᑎᒋᖕᒪᖔᑕ ᐊᒻᒪᓗ 

ᕿᓚᓗᒐᖅᑕᐅᔪᓐᓇᖅᑐᑦ ᑲᖏᖅᖢᐊᕐᔪᖕᒥ 
 

7 

ᖃᐅᔨᓴᕈᓐᓇᓚᐅᓐᖏᑦᑐᒍᑦ ᖃᓄᖅ ᓄᒃᑕᕈᑎᖃᕐᒪᖔᑕ ᖁᓛᓂᑦ ᓈᓴᐃᑎᓪᓗᑕ ᐅᑎᕌᖓᑦᑕ, ᐅᑯᐊᓗ 
ᐱᒋᐊᖅᑎᑦᑎᓯᒪᓂᖅ ᑭᑭᑦᑎᓯᒪᓂᖃᓐᖏᑦᑐᓂᒃ ᐅᓄᓗᐊᕋᔭᕐᓂᖏᓐᓄᑦ ᓇᓚᐅᑖᖅᓯᒪᔪᑦ. 

• ᑕᐃᒪᖃᐃ ᑕᐃᒪᓐᓇᐅᔪᖅ ᐅᑯᐊ ᓂᕐᔪᑎᑦ ᓄᒃᑕᖅᑐᑦ ᐊᕙᑖᓂᑦ ᓈᓴᖅᑕᐅᓯᒪᔪᑦ ᐊᔾᔨᒌᓐᖏᑦᑐᓂ ᐅᓪᓗᓂ 
ᑐᑭᖃᖅᑐᖅ ᑖᒃᑯᐊ ᑲᑎᓪᓗᒋᑦ ᓇᓚᐅᑖᖅᓯᒪᔪᑦ “ᐃᓚᑲᓐᓂᖅᓯᒪᔪᑦ” ᐊᔾᔨᒌᓐᖏᑦᑐᓂᑦ, ᑕᐃᒪᓗ 
ᓇᓚᐅᑖᒐᒃᓴᐅᓐᖏᑦᑐᑦ ᑖᒃᑯᓇᖓᑦ ᖃᐅᔨᓴᕈᑎᑖᓂᑦ; ᐃᓚᓕᐅᑎᓐᖏᓪᓗᒋᑦ ᖄᑲᓐᓂᐊᒍᑦ ᐊᔾᔨᒌᓐᖏᑦᑐᑦ 
ᓈᓴᖅᑕᐅᔪᓂᑦ ᐋᕿᒍᑎᔪᓂᑦ ᐅᓄᓐᖏᓈᖅᓯᒪᓗᐊᖅᑐᑦ ᐊᔾᔨᒌᓐᖏᑦᑐᓂᒃ ᑲᑎᓪᓗᒋᑦ ᓇᓚᐅᑖᖅᓯᒪᔪᑦ. 
ᐃᓚᓕᐅᑎᓪᓗᒍ ᑕᒡᕙᖓᑦ ᖄᖓᒍᑦ ᐊᔾᔨᒌᓐᖏᓂᖃᕐᓂᖏᑦ ᐋᕿᐅᑎᒐᔭᖅᑐᖅ ᐊᑦᑎᖕᓂᖅᓴᐅᓕᕐᓗᑎᒃ ᐊᒻᒪᓗ 
ᑕᐃᒪᐃᒻᒪᑦ ᐊᑦᑎᖕᓂᖅᓴᐅᓗᓯᒃ ᓇᓚᐅᑖᖅᓯᒪᔪᓂᑦ ᑐᖁᑕᐅᔪᓐᓇᖅᑐᑦ ᓄᖒᑦᑎᕙᓪᓕᐊᓐᖏᓪᓗᑎᒃ ᐆᒪᔪᓂᑦ ᐊᒻᒪᓗ 
ᕿᓚᓗᒐᖅᑕᐅᔪᓐᓇᖅᑐᑦ ᑲᑎᓪᖢᒋᑦ. 

• ᕿᕐᓂᖅᑐᑦ ᑑᒑᓕᑦ ᕿᓚᓗᒐᐃᑦ ᓇᒥᑐᐃᓐᓈᖅᓯᒪᔪᑦ ᑕᐃᒪᖓᓂ ᓈᓴᐃᓇᓱᒡᕕᒋᔭᑦᑎᓐᓂ ᐅᑯᐊᓗ ᐅᓄᖅᓯᑎᑦᑎᓯᒪᔪᑦ 
ᖃᐅᔨᒪᓇᕈᓐᓃᖅᖢᑎᒃ ᐅᓄᕐᓂᖏᑦᑕ ᓇᓚᐅᑖᖅᓯᒪᓂᖏᑦ. 

• ᒪᓕᒡᖢᒍ ᖃᖓᑦᑕᖅᑎᑕᐅᓯᒪᔪᑦ ᖃᐅᔨᓴᕈᑎᑖᑦ, ᑲᑎᖓᓂᖏᑦ ᐊᕙᑖᓂᑦ ᓴᓐᓂᕈᑦ ᐊᒻᒪᓗ ᑐᓄᓂᕈᓯᖅ ᐃᒪᖏᑦ 
ᐊᒻᒪᓗ ᑕᓯᐅᔭᖅ ᐊᐅᔭᕐᕕᒋᔭᖏᑦ ᑖᒃᑯᐊ ᕿᓚᓗᒐᐃᑦ ᓱᓕ ᖃᐅᔨᒪᓇᖅᓯᓐᖏᑦᑐᑦ. 

ᐃᓱᐊ ᐊᒻᒪᓗ ᖃᐅᔨᒪᔨᑎᒻᒪᕆᒃ 

• ᐅᑯᐊ LGL ᓈᓴᖅᓯᒪᔭᖏᑦ ᑕᐃᑲᖓᑦ 2013 ᑎᑭᓪᓗᒍ 2015 ᐃᓱᒪᒋᔭᐅᓯᒪᓐᖏᑦᑐᑦ ᓇᓚᐅᑖᖅᓯᒪᓂᖏᑦᑕ 
ᕿᓚᓗᒐᐃᑦ ᐅᓄᕐᓂᖏᓐᓂᒃ.  

• ᑕᐃᑲᓂ 2016 ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᖃᖓᑕᓲᒃᑯᑦ ᓈᓴᖅᓯᒪᔭᖏᑦ ᑕᐃᑲᓂ ᑕᓯᐅᔭᖅ 
ᑑᒑᓕᑦ ᕿᓚᓗᒐᐃᑦ ᐅᓄᖅᓯᕙᓪᓕᐊᓂᖃᓚᐅᖅᑐᑦ ᓇᓚᐅᑖᖅᓯᒪᔪᑦ 12,039 (ᓇᓗᓇᐃᑦᑎᐊᖅᐸᒃᑐᑦ 95% 7,768-
18,660) ᕿᕐᓂᖅᑐᑦ ᑑᒑᓕᑦ ᕿᓚᓗᒐᐃᑦ. 

• ᐊᖑᓇᓱᒍᓐᓇᕐᓂᕋᖅᑕᐅᓗᑎᒃ ᐊᑐᖅᓯᓗᑎᒃ ᑐᖁᑕᐅᔪᓐᓇᖅᑐᑦ ᓄᖒᑦᑎᕙᓪᓕᐊᓐᖏᓪᓗᑎᒃ ᐆᒪᔪᓂᑦ 
ᐱᓕᕆᔾᔪᓯᖓᓂᒃ. ᐊᑐᖅᓯᓪᓗᑎᒃ ᑕᐃᑲᓂ 2016 ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 
ᓈᓴᖅᓯᒪᔭᖏᓐᓂ ᐊᒻᒪᓗ ᐅᓄᖅᓯᑎᑦᑎᑲᓐᓂᕋᓲᑎᑦ ᑎᑭᐅᑎᓪᓗᑎᒃ 0.75, ᓂᕆᐅᒋᔭᐅᔪᖅ ᑐᖁᑕᐅᔪᓐᓇᖅᑐᑦ 
ᓄᖒᑦᑎᕙᓪᓕᐊᓐᖏᓪᓗᑎᒃ ᐆᒪᔪᓂᑦ ᑖᓐᓇ 150 ᕿᓂᖅᑐᑦ ᑑᒑᓕᑦ ᕿᓚᓗᒐᐃᑦ.  

• ᑲᑎᓪᓗᒋᑦ ᕿᓚᓗᒐᖅᑕᐅᔪᓐᓇᖅᑐᑦ ᖃᓅᑎᒋᓂᖓ ᐋᕿᒋᐊᓚᐅᖅᑐᖅ ᐱᖃᓯᐅᑎᔭᐅᓂᐊᕐᒪᑕ ᒫᓐᓇᐅᔪᖅ 
ᓈᓴᖅᓯᒪᔪᓂᑦ 117 ᕿᓂᖅᑐᓂᒃ ᑑᒑᓕᖕᓂᒃ ᕿᓚᓗᒐᕐᓂᒃ ᐊᑐᖅᓯᓪᓗᑎᒃ ᓇᓚᐅᑖᖅᓯᒪᔪᑦ ᑐᖁᑕᐅᔪᓐᓇᖅᑐᑦ 
ᓄᖒᑦᑎᕙᓪᓕᐊᓐᖏᓪᓗᑎᒃ ᐆᒪᔪᓂᑦ ᐲᖅᖢᒋᑦ ᐊᓯᖏᑦ ᑐᖁᔾᔪᑕᐅᖃᑦᑕᖅᑐᑦ ᐃᓚᓕᐅᑎᓯᒪᓇᑎᒃ ᐅᓂᒃᑳᒥ 
ᕿᓚᓗᒐᖅᑕᐅᔪᓂ (ᓲᕐᓗ ᐊᔪᓕᖅᑐᑦ ᐊᒻᒪᓗ ᐊᓯᐅᔪᑦ, ᐅᖃᐅᓯᐅᓯᒪᓐᖏᑦᑐᑦ ᕿᓚᓗᒐᖅᑕᐅᔪᓂ ᐊᒻᒪᓗ ᐊᓯᖏᑦ 
ᐃᓄᐃᑦ ᐱᔾᔪᑎᒋᓪᓗᒋᑦ ᑐᖁᔪᑦ). 

• ᐅᓄᕐᓂᖏᓐᓄᑦ ᓇᓚᐅᑖᖅᓯᒪᔪᑦ ᐱᐅᓯᕚᓪᓕᖅᓯᒪᓕᖅᑐᑦ ᐊᑐᓕᕐᑎᑦᑎᓪᓗᓂ ᓄᑖᒥᒃ ᓈᓴᐃᔾᔪᓯᖅ (100% 
ᐊᔾᔨᖑᐊᑎᒍᑦ) ᐊᒻᒪᓗ ᖃᐅᔨᓴᕈᑎᑦ ᐱᓕᕆᐊᕆᔾᔪᑎᑦ ᓇᓪᓕᐊᖕᓄᑦ ᐱᔭᕐᓂᓐᖏᑦᑐᑰᖅᓯᔪᓐᓇᖅᑐᑦ ᑕᒪᑐᒥᖓ 
ᕿᓚᓗᒐᕐᓂᒃ ᓈᓴᐃᓂᕐᒧᑦ. ᑕᐃᒪᓐᓇᐅᒐᓗᐊᖅᑎᓪᓗᒍ, ᐊᑐᖅᑕᐅᓚᐅᖅᑐᑦ ᐊᔾᔨᖑᐊᑦ ᐊᑯᓂᖅᓴᐅᓪᓗᓂᓗ 
ᖃᐅᔨᓴᖅᓯᓇᓱᖕᓂᖅ ᑕᐃᒪᓐᓇᐅᔭᕆᐊᖃᓚᐅᖅᑐᑦ.

ᐊᑎᖏᑦ ᑲᑎᒪᔪᓂ ᐃᓚᐅᔪᑦ  

ᐊᑎᖓ ᐱᓕᕆᖃᑎᒌᑦ/ᐱᔾᔪᔾᔨᔪᖅ 

Christine Abraham ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, 
ᐋᑐᕚᒥ 

Lauren Ellis ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, 
ᐋᑐᕚᒥ 

Steve Ferguson ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕆᑦ, 
ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ ᓄᓇᖏᓐᓂ 

Marianne Marcoux ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕆᑦ, 
ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ ᓄᓇᖏᓐᓂ 

Cory Matthews ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕆᑦ, 
ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ ᓄᓇᖏᓐᓂ 

Lianne Postma ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕆᑦ, 
ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ ᓄᓇᖏᓐᓂ 

Stephanie Ratelle ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, 
ᒍᓪ ᓄᓇᖏᓐᓂ 

Nell den Heyer ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, 
ᒥᐊᓕᑕᐃᒻᔅ 

Shelley Lang ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ – ᖃᐅᔨᓴᖅᑎᒻᒪᕇᑦ, 

